
GOUVÈNÈ CUOMO ANONSE TRANSFÒMASYON PAK ETA BUFFALO HARBOR 
LA FINI  

  
Pak Eta ki Rekonpanse a Bay Nouvo Opòtinite Lwazi ak Aksè san Presedan sou 

Bò Dlo Lak Erie a  
  
  

Gouvènè Andrew M. Cuomo te anonse jodi a ke transfòmasyon nouvo Pak Eta Buffalo 
Harbor, premye pak eta vil Buffalo a, fini kounye a. Eta New York te achte pwopriyete ki 
te neglije an 2013 la e li te envesti 15 milyon dola imedyatman nan 3 faz pou remedye 
jaden an epi transfòme 77 ekta tè an yon pak eta dinamik. Jodi a, plis pase 240,000 
moun vizite pak la chak ane.  
  
“Transfòmasyon Outer Harbor a an destinasyon ki favorab pou fanmi ki fèk renove sa, 
pote nouvo antouzyas ak nouvo enèji pou rejyon an, pandan l ap kontinye elan 
ekonomik anba lavil Buffalo a”, Gouvènè Cuomo te deklare. “Pak Eta Buffalo Harbor 
la ap bay lwazi anplennè ki elaji ak aksè sou bò dlo a pou kominote lokal la, k ap envite 
vizitè yo vin fè eksperyans tout sa Rejyon Lwès New York la genyen pou ofri.”  
  
“Renesans bò dlo Buffalo a se yon mak rekiperasyon vil la ak yon senbòl angajman nou 
pou fè rejyon sa vin yon premye destinasyon touristik”, Gouvènè Adjwen an Kathy 
Hochul te deklare. “Outer Harbor Pak Eta a restore youn nan lwazi ki pi enpòtan ak 
atou anviwònman nou epi soulinye dedikasyon Gouvènè Cuomo pou kontinye revitalize 
Rejyon Lwès New York la.”  
  
Transfòmasyon Pak Eta Buffalo Harbor la ofri kominote a yon ot pou nouvo opòtinite 
lwazi kounye a, ak aksè san parèy ki genyen:  

• Reyabilitasyon Santye: Santye ki estabilize kounye a bay nouvo aksè rekreyatif 
ak wout an asfalt pou moun apye ak sila yo ki sou bisiklèt, zòn nan lonbray pou 
kapab chita, ak ekleraj aksantye ak entwodiksyon yon platfòm pou lapèch.  

• Reyabilitasyon Revètman Sid la: Menm jan ak reyabilitasyon santye a, 
revètman sid la estabilize e kounye a li prezante yon platfòm pou lapèch.  

• Amelyorasyon Espas Vè: Dispoze de yon nouvo gazon fre ki avèk bèl 
panorama sou Lak Erie ak Harbor a, paviyon piknik anplennè, espas jwèt ki 
genyen tèm notik, pis pou kondwi treno, sèn pou jwe mizik ak fim an dirèk nan 



pak la, nouvo pak mobilye tankou ban, ekleraj ak pave amelyore, peyizaj ak 
sèvis piblik modènize an jeneral.  

• Nouvo Anbakasyon Bato Piblik: Pò a genyen 8 fil anbakasyon bato kounye a. 
Nouvo plas sou kote sidwès la pèmèt moun k ap monte bato lajounen yo gen 
aksè a Lak Erie san yo pa pase pa pi gwo bato pò eta a, jan yo te egzije l anvan 
an. Aksyon sa bay pwopriyetè glisad nan pò a, dlo ki pi kalm pandan gen mwens 
trafik ki pase ladan l.  

• Reyamenajman Liy Estasyonnman ak Paking Bato yo: De espas 
estasyònman amenaje espesyalman an sandwich ant pò a ak espas vè pak yo. 
Espas paking prensipal la ka akomode 228 remòk bato e li sitiye tou pre nouvo 
pò anbakasyon piblik la. Lo sa ka konvèti fasilman an 372 espas paking pou 
nesesite evènman espesyal yo.  

  

Konsepsyon liy estasyònman an te kreye pou asire ke moun k ap monte bato lajounen 
yo ka gen aksè a pò anbakasyon piblik la fasilman. Tout reparasyon yo konbine, 
revizyon sikilasyon trafik la, rekonfigirasyon lo paking yo, ak nouvo anbakasyon piblik la 
ap diminye kantite tan ant dechajman ak paking k ap pèmèt moun k ap monte bato yo 
pwofite de dlo a.  
 

Dezyèm lo paking nan, ki bò kote espas jwèt ak espas vè a, genyen 134 espas paking e 
se pou patwon pak yo sèlman. 

• Reyabilitasyon Pò a: Konsesyonè pò a, Safe Harbor Development, te envesti 
yon lòt 8 milyon dola nan pò a ki genyen nouvo ak lòt koulis, ekleraj amelyore ak 
aksè ak sekirite kontwole, tout sa yo, pou bay pwopriyetè koulis yo kapasite pou 
sipòte bezwen yo pi byen sou kè a.  

• Nouvo Pis Plizyè Izaj: Nouvo pis plizyè izaj la ki konstwi paralèl ak liy 
estasyonnman an, ap fè koneksyon ant santye ki reyabilite a, rès sistèm pis 
plizyè izaj la, ak nouvo Pis Empire State la ke Pak Eta Buffalo Harbor la sèvi kòm 
tèminal lwès.  

  
Prezidan, Direktè Egzekitif Jeneral ak Komisyonè Empire State Development lan, 
Howard Zemsky, te deklare, “Pak Eta Buffalo Harbor la se yon eleman kle nan 
transfòmasyon bò dlo a e pandan n ap selebre achèvman Faz III a, li klè ke chak 
amelyorasyon ki fèt bò dlo a, se yon envestisman entelijan nan avni ekonomik Buffalo.”  
  
Nan yon seremoni jodi a, Delege Pak Eta yo, Rose Harvey, te envite kominote a ak lidè 
li yo pou vizite pak la epi fè tou gran amelyorasyon ki fèt atavè inisyativ “Buffalo Billion” 
ak “NY Parks 2020” Gouvènè a pou renove bò dlo Buffalo Harbor a konplètman.  
  
Komisè Park Eta yo (State Parks), Rose Harvey te di, “Revitalizasyon Park Eta 
Buffalo Harbor lan te rajeni rivaj lan, epi kounye a li bay kominote an yon resous amikal, 
familyal, apwopriye, epi ki rekreyatif. Pak ak espas vèt yo gen yon gwo pouvwa ki san 
parèy pou amelyore kominote yo, epi mwen remèsye Gouvènè Cuomo poutèt li te 
defann nouvo park sa pou bèl vil Buffalo an.”  



  
Komisè DEC a, Basil Seggos, te di, “Atravè angajman kontini Gouvènè Cuomo pou 
pwoteje anviwònman an epi amelyore kalite lavi Nouyokè yo, nou kontinye fè l yon 
priyorite pou kreye opòtinite aksè pou resous natirèl ekstraòdinè eta a yo. Pa gen okenn 
kote ke sa pi evidan ke nan vil Buffalo, kote Rejyon Lwès New York ap temwaye de 
renesans rejyon an, an antye. DEC fyè pou fè patenarya ak Pak Eta yo nan 
transfòmasyon Pak Eta Buffalo Harbor ki pase de yon dezè polye a yon pak ki vyab sou 
plan ekonomik ak aksè non komodite yo.”  
  
Manm Kongrè Brian Higgins te deklare, “Mwens pase 10 zan de sa, moun pa t ka 
jwenn Outer Harbor la, jodi a, li se yon destinasyon. Epi 2008, plis pase 121 milyon dola 
te envesti nan enfrastrikti Outer Harbor la, pak ak espas piblik, k ap transfòme tè bò dlo 
a pou pase de yon kote efondre epi dezole a yon atraksyon lwazi dinamik epi natirèl. 
Nou pase de zan pou fè tranzisyon pwopriyete NFTA te posede a nan pi bon men pou 
amelyorasyon bò dlo a e nan travay men nan men ak Gouvènè Cuomo, nou rive fè sa, 
kreye Pak Eta Buffalo Harbor la.”  
  
Senatè Chris Jacobs te di, “Mwen kontan anpil ke premye Pak Eta Vil Buffalo a sitiye 
nan pi gwo atou nou an, ki se bò dlo nou an. Nouvo Pak Eta Buffalo Harbor la ap 
ogmante aksè nan bò dlo nou an, devlope pò a ak opòtinite lwazi ki gen rapò ak dlo nan 
vil nou an epi kontribye nan revitalizasyon kontini rejyon nou an.”  
  
Senatè Tim Kennedy te deklare, “Pandan twò lontan, bò dlo Buffalo a pa t aksesib epi 
li pa t itilize. Redekouvèt resous dlo nou yo, soti nan Canalside rive nan Pak Eta Buffalo 
Harbor la, se ap youn nan eritaj dirab ki pi enpòtan nan kwasans resan rejyon nou an 
fè. Pwojè 15 milyon dola sa te ba nou premye pak eta a nan vil Buffalo, epi bay 
kominote a yon nouvo resous valab pou tout moun amize. Mèsi Gouvènè Cuomo ak 
Delege Harvey pou lidèchip yo ki obsève transfòmasyon sa jiska finisman li.”  
 
Manm asanble Sean Ryan te deklare: “Pandan dènye deseni an, bò dlo Buffalo a te 
obsève yon transfòmasyon etonan. Rezidan ak touris yo te pwofite de anpil 
envestisman ki te fèt nan Canalside ak nan Outer Harbor. Nouvo enfrastrikti nan Pak 
Eta Buffalo Harbor la favorize objektif pou konekte moun ak dlo a. Nouvo espas piblik 
sa vin youn nan destinasyon ki pi popilè nan Buffalo, e mwen onore paske m te travay 
ak Gouvènè ak administrasyon li a pou kontinye pwogrè a bò dlo Buffalo a.”  
  
Pliske Pak Eta Buffalo Harbor la sitiye sou yon frich, Pak Eta yo, Depatman Sante 
(Department of Health) la, Depatman Pwoteksyon Anviwònman (Department of 
Environmental Conservation), Ecology and Environment, yon konpayi jesyon 
anviwonman mondyal, te anbake nan yon envestigasyon anviwonman konplè pandan 
plizyè ane. Tès la te enplike echantiyonaj ak analiz rigoure nan sifas dlo a, dlo siklòn, tè 
sifas, sòl souteren, sediman ak kontwòl kalite sou teren an, e li te revele ke ni dlo lak la, 
ni sediman lak la oubyen sifas tè a pa reprezante yon pwoblèm, e ke li reponn a tout 
nòm sekirite pou lwazi ki baze sou tè ak dlo tankou monte kannòt, kayak, kous apye, ak 
planch avwal. Byenke nòm sante ak sekirite yo pa egzije l, Pak Eta a te enstale yon 
baryè yon pye siplemantè pa mezi prekosyon nan espas vè a pou ka genyen yon 
pwoteksyon ki sekirize nèt anplas.  
  



Anplis envestigasyon anviwonman an, Pak Eta a te mennen Ankèt Sanitè Buffalo 
Harbor la (Buffalo Harbor Sanitary Survey) tou. Ou ka jwenn yon rapò konplè de 
envestigasyon anviwònman konplè ak Ankèt Sanitè Buffalo Harbor la isit la.  
  
Dènyèman, Pak Eta Buffalo Harbor a te resevwa pri Pwojè Anviwonman pou Ane a, ke 
Sikisal Lwès, Asosyasyon Travo Piblik Ameriken (American Public Works Association) 
an te akòde l pou amelyorasyon ki te fèt nan Pak Eta Buffalo Harbor la. Pri chak ane a 
rekonèt pwojè patikilye ki genyen enpak ki rive lwen e ki pozitif nan kominote yo.  
  

Sou administrasyon Gouvènè Cuomo a, Eta New York ap fè yon angajman istorik pou 
amelyore epi ogmante aksè a aktivite anplennè. Plan NY Parks 2020 Gouvènè a, se 
yon angajman ki etabli sou plizyè lane pou envesti 900 milyon dola nan finansman prive 
ak piblik pou Pak Leta yo soti lane 2011 pou rive nan lane 2020. Bidjè Egzekitif pou 
lane 2017-18 Gouvènè a repati 120 milyon dola nan inisyativ sa a.  

